
S TO‘QIMACHILIK KORXONALARIDA 

BOSHQARUV TIZIMINI RESURSLARNI 
OPTIMALLASHTIRISH ORQALI 
TAKOMILLASHTIRISH
Avulchayeva Feruza Jurakuziyevna
Farg‘ona davlat texnika universiteti 
katta o ‘qituvchisi

Annotatsiya: Ushbu maqolada to‘qimachilik korxonalarida boshqaruv tizimini samarali tashkil etish va resurslardan oqilona 
foydalanish orqali ishlab chiqarish faoliyatini optimallashtirish masalalari tahlil qilinadi. Korxona resurslarini — mehnat, 
moliya, xomashyo va vaqt omillarini — kompleks boshqarish boshqaruv samaradorligini belgilovchi asosiy mezon sifatida 
qaraladi. Tadqiqotda ishlab chiqarish jarayonida resurslardan foydalanishning mavjud muammolari aniqlanib, ularni opti-
mallashtirish yo‘llari ishlab chiqilgan. Shuningdek, raqamli boshqaruv tizimlarini joriy etish, resurslar aylanishini avtomat-
lashtirish hamda “lean management” tamoyillarini qo‘llash orqali boshqaruv sifatini oshirish bo‘yicha takliflar berilgan. Nati-
jalar “Avilon Textile”, “Quva Textile” va “Global Textile” korxonalari misolida amaliy jihatdan asoslangan bo‘lib, resurslarni 
optimallashtirish korxonaning raqobatbardoshligini va barqaror rivojlanishini ta’minlashini ko‘rsatadi.

Kalit so‘zlar: to‘qimachilik korxonalari, boshqaruv tizimi, resurslarni optimallashtirish, samaradorlik, mehnat resurslari, 
moliyaviy resurslar, ishlab chiqarish jarayoni, raqamli boshqaruv, lean management, innovatsion boshqaruv, barqaror 
rivojlanish.
Abstract: This article analyzes the issues of optimizing production activities through the effective organization of the 
management system and rational use of resources at textile enterprises. Integrated management of enterprise resources 
- labor, finance, raw materials and time factors - is considered the main criterion for determining management efficiency. 
The study identified existing problems in the use of resources in the production process and developed ways to optimize 
them. Also, proposals are made to improve the quality of management by introducing digital management systems, 
automating resource turnover, and applying the principles of "lean management". The results are practically based on 
the examples of the enterprises "Avilon Textile", "Quva Textile" and "Global Textile", and show that resource optimization 
ensures the competitiveness and sustainable development of the enterprise.

Key words: textile enterprises, management system, resource optimization, efficiency, labor resources, financial resources, 
production process, digital management, lean management, innovative management, sustainable development.
Аннотация: В данной статье анализируются вопросы оптимизации производственной деятельности посредством 
эффективной организации системы управления и рационального использования ресурсов на текстильных пред-
приятиях. Комплексное управление ресурсами предприятия – трудовыми, финансовыми, сырьевыми и времен-
ными факторами – рассматривается как основной критерий определения эффективности управления. В ходе 
исследования выявлены существующие проблемы использования ресурсов в производственном процессе и раз-
работаны пути их оптимизации. Также даны предложения по повышению качества управления путем внедрения 
цифровых систем управления, автоматизации оборота ресурсов и применения принципов «бережливого менед-
жмента». Результаты практического применения на примерах предприятий «Авилон Текстиль», «Кува Текстиль» 
и «Глобал Текстиль» показывают, что оптимизация ресурсов обеспечивает конкурентоспособность и устойчивое 
развитие предприятия.

Ключевые слова: текстильные предприятия, система управления, оптимизация ресурсов, эффективность, тру-
довые ресурсы, финансовые ресурсы, производственный процесс, цифровое управление, бережливое управ-
ление, инновационный менеджмент, устойчивое развитие.

K I R I S H
So‘nggi yillarda O‘zbekiston to‘qimachilik sanoati mamlakat iqtisodiyotining eng tez rivojlanayotgan tar-

moqlaridan biriga aylandi. Shu bois, to‘qimachilik korxonalarida resurslarni optimallashtirish orqali boshqaruv 
tizimini takomillashtirish masalasi nafaqat iqtisodiy, balki strategik ahamiyat kasb etmoqda. Bozor sharoitida 
resurslardan oqilona foydalanish korxona raqobatbardoshligini belgilovchi asosiy omil hisoblanadi. Mehnat, 
moliya, vaqt va xomashyo resurslarining to‘g‘ri boshqarilishi ishlab chiqarish xarajatlarini kamaytiradi, foydador-
likni oshiradi va ishlab chiqarish jarayonida yo‘qotishlarni minimallashtiradi. Ayniqsa, “lean management” (resurs 
tejamkor boshqaruv) tamoyillarining joriy etilishi ishlab chiqarishning har bir bosqichida ortiqcha xarajatlarni 

S aniqlab, ularni bartaraf etish imkonini beradi. Shu bilan birga, resurslarni optimallashtirish faqat iqtisodiy natija 

emas, balki korxonani raqamli transformatsiyaga tayyorlash, innovatsion boshqaruvni shakllantirish hamdir

M A V Z U G A  O I D  A D A B I Y O T L A R  S H A R H I 
To‘qimachilik korxonalarining raqobatbardoshligini boshqarish tizimiga ta’sir etuvchi omillarni tasniflashda 

bir necha muhim tadqiqotlar va fikrlar mavjud. Ushbu tadqiqotlarda asosiy e’tibor mahsulotning sifatini oshirish, 
ishlab chiqarish samaradorligini yuqorilash va marketing strategiyalariga qaratilgan. Insonlarning ijtimoiy, iqti-
sodiy va madaniy omilini ham muhim elementlardan biri sifatida olib qarash mumkin.

Li (2007) va boshqa tadqiqotchilarning fikricha, raqobatbardoshlikni oshirish uchun to‘qimachilik korxo-
nalari doimo o‘z ishlab chiqarish jarayonlarini optimallashtirishi kerak. Buning uchun ular texnologik innovatsi-
yalardan foydalanishlari, mahsulotlarining sifatini muntazam yangilashlari va ekologik talablarga moslashishlari 
zarur. Li ishlab chiqarishning samaradorligini oshirishga qaratilgan omillarni ekologik va iqtisodiy jihatdan ikki 
tomonlama baholagan.Robertsonning tadqiqotlariga ko‘ra, to‘qimachilik korxonalarining raqobatbardoshligi 
marketing strategiyalari, brending va mijozlar bilan munosabatlarning yaxshilanishiga bog‘liq. Uning fikricha, 
brendlashtirish va mijozlar bilan to‘g‘ri aloqalar, ayniqsa,global bozorda yordam beradi Robertson buni tadqiq 
qilish uchun bir qator ishlab chiqarish kompaniyalarining marketing tizimlarini tahlil qilgan

T A D Q I Q O T  M E T O D O L O G I YA S I
Tadqiqot metodologiyasi to‘qimachilik korxonalarida boshqaruv tizimini takomillashtirishni resurslardan foy-

dalanish samaradorligi nuqtai nazaridan baholashga qaratilgan. Shu maqsadda tizimli tahlil, iqtisodiy-statistik, 
qiyosiy tahlil va normativ-huquqiy tahlil metodlari qo‘llanildi. Tizimli tahlil yordamida boshqaruv tizimi korxona 
faoliyatining barcha bo‘g‘inlarini — ishlab chiqarish, moliya, mehnat va texnologik resurslar boshqaruvini — 
o‘zaro bog‘liq holda o‘rganish imkonini berdi. Bu yondashuv resurslar harakati, ularning aylanish tezligi va 
ishlab chiqarish xarajatlariga ta’sirini aniqlash uchun qo‘llanildi. Iqtisodiy-statistik metod asosida 2020–2024 
yillar oralig‘ida “Avilon Textile”, “Quva Textile” va “Global Textile” korxonalarining asosiy ishlab chiqarish ko‘rsat-
kichlari (mehnat unumdorligi, ishlab chiqarish hajmi, xomashyo sarfi, foyda marjasi va resurs tejamkorlik koef-
fitsienti) tahlil qilindi. 

1-rasm: Sanoat korxonalarida boshqaruv jarayonlarini baholash yondashuvlari1

1	  Muallif ishlanmasi

dorligi solishtirma usulda baholandi. Qiyosiy tahlil orqali tanlangan korxonalarda resurslardan foydalanish va 
boshqaruv mexanizmlarini solishtirish natijasida optimal boshqaruv modelining asosiy yo‘nalishlari belgilandi. 
Xususan, “Global Textile”da raqamli boshqaruv tizimining joriy etilishi resurslardan foydalanish samaradorligini 
15–18 foizga oshirgani aniqlangan. Natijada ishlab chiqilgan metodologiya to‘qimachilik korxonalarida resurs-
lardan foydalanishning tahliliy modelini shakllantirishga, boshqaruv tizimini optimallashtirish va raqamli trans-
formatsiyani tezlashtirishga xizmat qiladi.

T A H L I L  V A  N A T I J A L A R 
Tadqiqot davomida tanlangan to‘qimachilik korxonalarining 2020–2024 yillardagi asosiy resurslardan foy-

dalanish ko‘rsatkichlari o‘rganildi. Quyidagi jadvalda har bir korxona bo‘yicha mehnat unumdorligi, xomashyo 
sarfi, energiya tejamkorlik darajasi, ishlab chiqarish xarajatlari va foyda marjasidagi o‘zgarishlar keltirilgan. 
Ushbu ma’lumotlar boshqaruv tizimini resurslarni optimallashtirish orqali takomillashtirishning real iqtisodiy 
samarasini ko‘rsatadi.

1-jadval: To‘qimachilik korxonalarida risk ko’rsatkichlari2

№ Korxona nomi

Mehnat 
unumdorligi 
(mln so‘m/

ishchi)

Xomashyo sarfi 
(1 t mahsulot 

uchun, kg)

Energiya 
tejamkorlik 
darajasi (%)

Ishlab 
chiqarish 
xarajatlari 

(mlrd so‘m)

Foyda 
marjasi (%)

2020 / 2024 / ±% 2020 / 2024 / ±% 2020 / 2024 
/ ±%

2020 / 2024 
/ ±%

2020 / 2024 
/ ±%

1 Avilon Textile LLC 48,5 / 71,2 / 
+46,8

1180 / 960 / 
–18,6 72 / 88 / +22,2 24,6 / 20,3 / 

–17,5
10,4 / 15,8 / 

+51,9

2 Quva Textile MCHJ 41,2 / 61,9 / 
+50,2

1240 / 980 / 
–21,0 70 / 85 / +21,4 19,8 / 16,2 / 

–18,2
9,7 / 14,3 / 

+47,4

3 Global Textile Group 55,4 / 81,6 / 
+47,3

1160 / 930 / 
–19,8 74 / 90 / +21,6 28,4 / 23,1 / 

–18,7
11,2 / 16,7 / 

+49,1

Jadvaldagi ma’lumotlar tahlili shuni ko‘rsatadiki, resurslarni optimallashtirishga asoslangan boshqaruv 
mexanizmlarini joriy etish uchala korxonada ham ijobiy iqtisodiy o‘zgarishlar keltirib chiqargan. 2020–2024 
yillar oralig‘ida “Avilon Textile”, “Quva Textile” va “Global Textile” korxonalarida mehnat unumdorligi o‘rtacha 
48 foizga oshgan, bu esa ishlab chiqarish hajmining ko‘payishi va mehnat resurslaridan samarali foydalanil-
ganidan dalolat beradi. Xomashyo sarfining 18–21 foizga kamaygani ishlab chiqarish texnologiyasining tako-
millashuvi, chiqindilarni kamaytirish, “lean management” tamoyillarini amaliyotga joriy etish bilan izohlanadi. 
Ayniqsa, “Global Textile” korxonasida “Smart Factory” texnologiyasi asosida xomashyo harakatini avtomatik 
nazorat qilish tizimi joriy etilgani ishlab chiqarish yo‘qotishlarini 20 foizga kamaytirgan. Bu, o‘z navbatida, 
resurslar aylanishi tezligini oshirib, ishlab chiqarish tannarxini pasaytirgan. Energiya tejamkorlik darajasining 
20 foizdan ortiq o‘sishi korxonalarda energiya menejmenti tizimining yo‘lga qo‘yilganini ko‘rsatadi. “Avilon Tex-
tile”da ishlab chiqarish sexlarida LED yoritish tizimlari va issiqlikni qayta ishlatish modullari o‘rnatilgani energiya 
sarfini keskin kamaytirgan. “Quva Textile” esa elektr energiyasi iste’molini kunlik monitoring qilish tizimi orqali 
avtomatik nazoratga olgan. Ushbu raqamli boshqaruv yechimlari ishlab chiqarish barqarorligini ta’minlash bilan 
birga, korxonalarni “yashil iqtisodiyot” tamoyillariga moslashtirgan.

Ishlab chiqarish xarajatlarining 17–19 foizga kamaygani boshqaruv tizimining optimallashtirilganligidan 
dalolat beradi. Korxonalar mehnatni rejalashtirish, xomashyo xarajatlarini nazorat qilish va ishlab chiqarish zaxi
ralarini boshqarish tizimlarini avtomatlashtirgan. Natijada, tannarx kamayib, foyda marjasi o‘rtacha 50 foizga 
oshgan. Bu jarayonda, xususan, “Quva Textile”da resurslardan foydalanish samaradorligini tahlil qiluvchi 
ERP tizimi, “Avilon Textile”da esa ishlab chiqarish rejalashtirishni avtomatlashtiruvchi MRP moduli muhim rol 
o‘ynagan.

Tahlil shuni ko‘rsatadiki, resurslarni optimallashtirish jarayonida raqamli boshqaruv va integratsiyalashgan 
axborot tizimlari hal qiluvchi omilga aylangan. Ular nafaqat iqtisodiy ko‘rsatkichlarni yaxshilagan, balki bosh-
qaruv qarorlarini qabul qilish tezligini oshirgan, xatoliklarni kamaytirgan va inson omilining ta’sirini minimal-
lashtirgan.

2	  Muallif ishlanmasi



270 271https://yashil-iqtisodiyot-taraqqiyot.uz https://yashil-iqtisodiyot-taraqqiyot.uz

M
U

N
D

A
R

IJ
A

С
О
Д
Е
Р
Ж
А
Н
И
Е

C
O

N
T

E
N

T
S

2025-yil, noyabr.  11-son. YASHIL IQTISODIYOT VA TARAQQIYOT2025-yil, noyabr.  11-son. YASHIL IQTISODIYOT VA TARAQQIYOT

M
U

N
D

A
R

IJ
A

С
О
Д
Е
Р
Ж
А
Н
И
Е

C
O

N
T

E
N

T
S X U L O S A  V A  T A K L I F L A R 

Tadqiqot natijalari shuni ko‘rsatadiki, resurslarni optimallashtirish to‘qimachilik korxonalarida boshqaruv 
tizimini takomillashtirishning eng samarali yo‘nalishlaridan biridir. “Avilon Textile”, “Quva Textile” va “Global 
Textile” korxonalari misolida o‘tkazilgan tahlillar boshqaruvni raqamlashtirish, energiya va xomashyo resursla-
rini tejamkor boshqarish, hamda mehnat unumdorligini oshirish orqali ishlab chiqarish samaradorligini sezilarli 
darajada yaxshilash mumkinligini tasdiqladi. 2020–2024 yillar oralig‘ida ushbu korxonalarda mehnat unum-
dorligi 45–50 foizga oshgan, xomashyo sarfi 20 foizgacha kamaygan, foyda marjasi esa o‘rtacha 50 foizga 
ko‘tarilgan. Bu esa resurslarni optimallashtirish korxona rentabelligi va barqarorligini oshirishning real amaliy 
vositasi ekanini ko‘rsatadi.

Resurslardan samarali foydalanish natijasida korxonalarda ishlab chiqarish tannarxi pasayib, energiya 
tejamkorlik darajasi 20 foizdan ortiq yaxshilangan. Boshqaruv tizimida raqamli texnologiyalar, xususan ERP 
va MRP platformalarining joriy etilishi qarorlar qabul qilish tezligini oshirib, inson omilining xatoliklarini minimal-
lashtirgan. Shuningdek, “lean management” tamoyillarini tatbiq etish orqali chiqindilar hajmi kamayib, ishlab 
chiqarishning uzluksizligi ta’minlangan. Bu yondashuv korxonalar faoliyatini nafaqat iqtisodiy, balki ekologik va 
tashkiliy jihatdan ham barqaror rivojlantirishga xizmat qilmoqda.

Shunday qilib, to‘qimachilik korxonalarida boshqaruv tizimini resurslarni optimallashtirish orqali takomil-
lashtirish quyidagi strategik natijalarga olib keladi:

•	 1.	 Mehnat, moliya, xomashyo va energiya resurslaridan foydalanish samaradorligini oshirish;

•	 2.	 Ishlab chiqarish xarajatlarini kamaytirish va foyda marjasini ko‘paytirish;

•	 3.	 Raqamli boshqaruv tizimlari orqali nazorat va monitoringni kuchaytirish;

•	 4.	 Innovatsion va ekologik barqaror ishlab chiqarish modelini shakllantirish;

•	 5.	 Korxonalarning xalqaro raqobatbardoshligini mustahkamlash.

Natijada, resurslarni optimallashtirishga asoslangan boshqaruv tizimi to‘qimachilik tarmog‘ining uzoq mud-
datli barqaror rivojlanishini ta’minlab, O‘zbekiston sanoat siyosatining muhim ustun yo‘nalishlaridan biriga ayla-
nadi.

